
ПЕДАГОГИКА. Современные методы преподавания

ПЕДАГОГИК ТЕХНОЛОГИЯЛАРНИ ИНТЕГРАЦИЯЛАШ АСОСИДА ТАЪЛИМ САМАРАДОРЛИГИНИ ОШИРИШ
Педагогик технологиялар у хоҳ тарихий, миллий, хоҳ замонавий педагогик технологиялар бўлсин, таълим жараёнини интеграциялашда ўзига хос ёндашув воситасида ўқувчиларни барча фанлар бўйича самарали билим, малака ва кўникма ҳосил қилишга йўллайди. Бу жараённи методик жиҳатдан ташкил этишда дастлаб биз тадқиқот ишининг тажриба-синов дастурини тузиб олдик.
Дастурда қуйидагилар ўз ифодасини топди:
Дастлаб мазкур мактабларда тажриба-синов синфлари техника воситалари ҳамда бошқа ўқув ашёлари билан таъминланди. Эксперимент олиб борувчи ўқитувчилар, экспертлар гуруҳи шакллантирилди. 
Тажриба-синов ишларига шахсан тадқиқотчининг ўзи раҳбарлик қилди.
Маълумки, ҳозирги даврда ўқув жараёнини ташкил этиш ва унинг самарадорлигини таъминлайдиган замонавий педагогик технологияларни қўллаш, таълимни инновацион асосда ташкил этиш миллий асосга эга бўлмаса, самарали бўлиши қийин. Шу жиҳатдан таълим жараёнини тарихий-миллий ва замонавий технологияларни интеграциялаш долзарблик касб этмоқда. Шунга кўра биз умумтаълим мактабларида тарихий-миллий ва замонавий технологияларни интеграциялаш воситасида таълим самарадорлигини оширишнинг ўзига хос хусусиятлари, уни амалга оширишнинг шарт-шароитлари ва истиқболда такомиллаштириш йўналишларини белгилаб олдик.
Тажриба-синов объекти этиб умумий ўрта таълимда тарихий-миллий ва замонавий технологияларни интеграциялаш жараёни танлаб олинди. 
Тажриба-синов ишининг предмети умумий ўрта таълим ўқув-билув жараёнида тарихий-миллий ва замонавий технологияларни интеграциялаш йўллари, шакл ва методлари бўлди. 
Тажриба-синов ишларидан асосий мақсад умумий ўрта таълим муассасаларида таълим жараёни самарадорлигини оширишда тарихий-миллий ва замонавий педагогик технологияларни интеграциялашни амалиётда синаб кўриш ва натижаларини аниқлашдан иборат эди. Бу борада тажриба-синов учун танланган  мавзуларни тарихий-миллий ва замонавий технологияларни интеграциялаш жараёнини кузатиш, мазкур технологияларни қиёслаш, тестлар, ижтимоий сўров олиб бориш ва натижаларни умумлаштириш ҳамда тадқиқот ишини диссертация ҳолида шакллантириш методларидан фойдаланилди. 
Дастурда тажриба-синов вазифалари ҳам белгилаб олинди:
1. Ўқувчиларнинг ўқув-билув жараёнида тарихий-миллий ва замонавий технологиялардан таълим жараёнида фойдаланиш ҳолатини аниқлаш.
2. Ўқувчиларни тарихий-миллий ва замонавий технологияларни интеграциялашга доир билимлар билан қуроллантириш (семинар, тренинглар ва бошқалар).
3. «Миллий истиқлол ғояси ва маънавият асослари» ўқув фанини интеграциялашнинг шакл ва методларини синаб кўриш.
4. Тарихий-миллий ва замонавий педагогик технологиялардан фойдаланиш самарадорлик даражасини аниқлаш.
5. Истиқболда тарихий-миллий ва замонавий технологиялардан фойдаланишни такомиллаштириш йўлларини тавсия этиш.
Тажриба-синов ишлари уч босқичда олиб борилди. 
Биринчи босқич – тайёрлов босқичи бўлиб, дастлаб тажриба-синов майдончалари белгиланиб, бунда таълим самарадорлигини оширишда тарихий-миллий ва замонавий педагогик технологияларни интеграциялашнинг амалиётдаги аҳволи ўрганилди, ўқитувчилар билан муаммоларга доир семинарлар ташкил этилди. Улар учун дарс ишланмалари, тест саволлари, ижтимоий сўровномалар тарқатилди. 
Иккинчи босқич – шакллантирувчи тажриба-синов материаллари маълум жараёнда синаб кўрилди. 
Учинчи босқич – якунловчи тажриба-синов ишлари амалга оширилган бўлиб, унда олинган натижалар таҳлил этилди ва умумлаштирилди.
Дастур асосида тарихий-миллий ва замонавий технологияларни интеграциялаш самарадорлигини аниқлаш мониторинги олиб борилди. Дастлаб тадқиқот модели ишлаб чиқилди. Мазкур модел қуйидаги чизмада ўз ифодасини топган. (1-расм)

1-расм. Тарихий-миллий ва замонавий педагогик технологияларни интеграциялаш модели.
Маълумки, ўқитувчилар таълим жараёнида ўқувчилар билан ҳикоя, суҳбат, маъруза, муаммоли машқлар, меҳнат топшириқлари, ишбоп ўйинлар, баҳс-мунозаралар, китоб билан мустақил ишлаш, ахборот технологияларидан фойдаланиш, дастурлаштирилган таълим, оғзаки савол-жавоб, ёзма ишлар, ижодий топшириқлар, мустақил назорат ишлари олиб борадилар. Лекин ҳозирги даврда фақат билимли шахслар эмас, балки маънавий, баркамол шахсни шакллантириш талаб этилади. Бунинг учун таълим жараёнида ўқувчининг фикрини уйғотиш, ўқув жараёнига фаол қатнашиши учун шарт-шароитлар яратиш, бу фаолликни дарс давомида таъминлаш, ўқув фаолиятини маълум мақсад сари йўналтириб, унинг ақлий фаолиятини тўғри ташкил этиш, мустақил мулоҳаза юритиш, муносабат билдиришга, хулосалар чиқаришга йўллаш интеграллашган методларнинг асосини ташкил этиши лозим. 
Шунинг учун тадқиқот жараёнида олиб борилган тажриба-синов ишларида таълим самарадорлиги ўқувчилар билан олиб борилган маълум мавзулар асосида ташкил этилган махсус дарслар, ёзма ишлар, тестлар, сўровномалар орқали аниқланди.
Таълим самарадорлигини биз қуйидаги мезонлар асосида аниқладик:
- ўқувчилар учун дарснинг қизиқарлилиги даражаси;
- дарс мавзулари мазмунининг тушунарлилиги;
- дарслардан ўқувчиларнинг янгилик кутиши;
- дарс жараёнида фойдали ахборотларга эга бўлиши;
- ўқув фанидан чуқур ва мустаҳкам билимга эгалиги;
- топшириқларни мустақил ҳолда қийналмай бажара олиши;
- ўқитишнинг ноанъанавий шакл ва методлари асосида билимларни пухта ўзлаштириб олиши;
- ўқувчининг дарсларда мустақил, ижодий фикр юрита олиши;
- тарихий-маънавий меросимизга ҳурмат туйғусининг пайдо бўлганлиги.
Демак, таълим жараёнида тарихий-миллий ва замонавий технологияларни интеграциялаш натижасида таълим самарадорлиги намоён бўлиб, ўқувчиларнинг дарсларда фаоллиги ортди, билимлари чуқур ва мустаҳкам бўлди, ўқувчилар мустақил ва ижодий фикр юрита бошладилар, уларнинг маърифий меросимизга бўлган қизиқиши янада ортди, воқеа-ҳодисаларни қиёсий таҳлил қила бошладилар.
Тадқиқот фаразининг амалиётда намоён бўлиши тажриба-синов жараёнида ўз исботини топди.

